
NĮHTŁ’È NEK’Ǫ̀A T’À HÒLĮ 
Įneè whagots’ǫ Canada dǫne Hòezık’e nàdè eyıts’ǫ Edzanèk’e nàdè gots’ǫgı̨̀ɂa-le. Įła dǫne 
xè segogehɂı̨-le eyıts’ǫ hotı dǫne nàdè xè segogehɂı̨-le, whacho ası̀ı mǫhdaà hòela dexè 
segogele ha gogı̨hwhǫ t’à gots’ǫgı̨̀ɂa-le. Dǫne Edzanèk’e nàdè dedı̨ whacho edexè 
segogelèa ha xègeht’e eyıts’ǫ ayı̀ı segele ha gık’èzhǫ. Eyıt’à Government of Canada 
Edzanèk’e dǫne nàdè deèɂǫ̀ gots’agedı zǫ t’à ha, wet’àhòets’ehwhı ha eyıts’ǫ federal 
government ats’ǫ dǫne ts’àdı ha, eyıxè Canada hǫt’ıı̀ ełexè nechà ts’ehtsı̨ gha la. Federal 
dek’aɂı̨̀ dǫne Edzanèk’e nàdè deghà gots’agedı-le t’à dǫne sǫłı ̨ cheku Edzanèk’e nàdè 
t’ahsı̀ gıt’ahòeɂà t’à deghà gıts’àdı-le. Achı̨ dı̀ı nèk’e hǫt’ıı̀ ełexè nechà ts’ehtsı̨a achı̨ godę 
haàdı̀ı̀. 

Dı̀ı nı̨htł’è akweło ̨̀ àtł’è weghà, Edznèk’e ts’ǫ Naka: Canada Hotıı̀ Goxè Hòɂǫ Ha Nı̨dè 
Ts’eèwı Zǫ T’à Ha, Ǫhdaà la k’e dehkw’e sı̀ı, dı̀ı la weghàgeda ha, (ǫhdaà dehkw’e sı̀ı) 
Canada hotıı̀ nezı̨ goxè hòɂo ̨ ha nı̨dé̀ Edzanèk’e hotıı̀ nexı̨ goxè segole zǫ t’à ha. Dı̀ı nı̨htł’è 
wet’à sı̀ı̀ wet’aɂà gık’èzhǫ ha. Dı̀ı la k’e gehkw’e sı̀ı, edàanı̀ dǫne edzanèk’e nàdè “ası̀ı łǫ 
gıxè sı̀ı̀ ładı̨ at’ı̨ ha wedąnągeta ha hǫt’e eyıxè edàanı̀ dǫne Edzanèk’e nàdè gıxı̀dıa.” Dı̀ı 
gha Government of Canada Edzanèk’e gha nàowo weghà eghàlahoda ha gogha segogehɂı̨, 
dı̀ı federal gıts’ǫ nàowo wedąnągeta sı̀ı ası̀ı łǫ ładı̨ agele ha, Canada nèk’e ts’ǫ̀ k’agedè 
eyıts’ǫ dǫne esawǫ̀dè sǫ gha wexòegıhdı, federal gıts’ǫ la mǫhdaà gots’ǫ̀ łetazhe ha 
eyıts’ǫ wet’à ası̀ı hohłè ha, eyıts’ǫ wet’à dǫne hotı nezı̨ gıxè hòɂǫ ha eyıts’ǫ ı̨da nèhoı̨̀wo 
dè Edzanèk’e ahxè lanı̀ goxè hoɂo ̨̀a segots’ele ha. Dı̀ı nı̨htł’è, eyıleh la lanı̀, dǫne Edzanèk’e 
nàdè dı̀ı nàowo ats’ǫ weghǫ gogede. 

Canada Edzanèk’e ts’ǫ̀ k’agedè 

Dǫne Edzanèk’e nàdè eyı̀leh nèk’e goneè ghàgeda gık’èzhǫ, goneè ndè wesǫǫ̀mba łǫ 
gık’èzhǫ eyıts’ǫ hòezık’e weteè nàgeèdè gha dı̀le gha gıghàda. Dı̀ı dǫne la k’e gehkw’e sı̀ı 
Government of Canada ts’ǫ̀ dıhagedı, hòezık’e akǫ nèk’e hotı nezı̨ wexòedı ha eyıts’ǫ dǫne 
esawòdech’à eyıts’ǫ weghǫ hagedı ha eyıts’ǫ Canada hòezık’e ts’ǫ̀ k’agede neèt’à 
wexogıhdı ha. Dı̀ı la k’e gehkw’e dı̀ı hagı̨̀wo, edàanı̀ dı̀ı nèk’e wet’àhògı̨hwholı̀ı̀, weghà 
eghàlagı̨̀dalı̀ı̀ eyıts’ǫ edzanèk’e kǫ̀ta dǫne nàdè Canada gıgha sı̀ı̀ got’aɂà hǫt’e wet’à 
edzanèk’e gha nàowo yàhòłe eyıts’ǫ wet’à hazhǫ gonèk’e ts’ǫ̀ k’ats’edè.  

Edznèk’e Dǫne Nàdè Nàgetso Agets’ehɂı̨ 

Dı̀ı dǫne la k’e gehkw’e sı̀ı federal cheèke yàgı̨lı̨ hòezık’e xè eghàlagı̀dè ts’ǫ geèkw’o ats’ǫ 
whacho eghàlagı̀de. Dǫne sǫłı ̨ eyıts’ǫ edzanèk’e ts’ǫ k’àodeè yàgı̨̀lı̨ sı̀ı dı̀ı nàowo weghǫ 
nànègı̀dè, nàowodeè eyıts’ǫ edzanèk’e gots’àgedı zǫ t’à ha, edzanèk’e ts’ǫ dǫne, 
edzanèk’e gha. Eyıt’à dı̀ı dǫne la k’e gehkw’e sı̀ı dıhagedı, Government of Canada dı̀ı hanı 
wek’e eghàlageda ha: 1) Edzanèk’e d̨one nàdè eyıts’ǫ Edzanèk’e ts’ǫ government federal 
gıts’ǫ la mǫhdaà gıtł’a whela àdle t’à dǫne ts’agedı ha eyıts’ǫ 2) la edzanèk’e gha eyıts’ǫ 
edzanèk’e gıxı̀dı ha dè kǫ̀ta k’àodeè, edzanèk’e ts’ǫ k’àodeè eyıts’ǫ dǫne sǫłı ̨ gha k’àodeè 
la gıts’ǫ̀ tàezhe ha. 

Edzanèk’e Goxè Ładı̨ Adade T’à Gokǫ̀ta Ası̀ı Hohłè Ha Gonądą Wheɂǫ̀ 

Edzanèk’e kǫ̀ta yàgolà ası̀ı ło ̨ hohłè-le lanı̀, dǫne mǫhdaà tı sı̀ı gıgha gohłı̨-le eyıts’ǫ dǫne 
mǫhdaà hotı nezı̨ sı̀ı egenda-le, kǫ̀ sı̀ı deghà gıts’ǫ-le, nı̨htł’èkǫ̀ sı̀ı nezı̨ gıts’ǫ-le eyıts’ǫ 
dǫne deghà hotı̀e egenda-le lanı̀. Goneè edı̀a dade xè ndè gotł’a sı̀ı nàgòeyı̨ eyıt’à goxè 
edàgǫht’e gonąda ̨ wegoòt’ı̨: dǫne ndı̀ whı̀le adade; tıcho sı̀ı ndè weteèwı̀a ladade eyıts’ǫ 
tǫ wek’e k’ets’edè haàdı̀ı̀ adade. 

Edzanèk’e edàgǫht’e wek’èts’ezhǫ t’ą̀ deèɂǫ̀ goxè nezı̨ hoòɂǫ̀a ts’ı̨wǫ, eyıt’à Government 
of Canada dı̀ı dǫne la k’e gehkw’e sı̀ı dı̀ı hanı̀ wek’e eghàlaı̨̀da gogedı: 1) edzanèk’e 
edzaneè t’à wegha kǫ̀ yàhohłè gha nàowo gehtsı̨ ha eyıts’ǫ goneè sı̀ı edıadade sı̀ı t’à ładı̨ 
àdle ha 2) goneè edıadade t’à edàanı̀ weghàlada ha nàowo ładı̨ adle ha, kǫ̀ wegoò hohłè 
gha eyıts’ǫ kǫ̀ goòhdǫ hòlı̨ ha; 3) edzanèk’e kǫ̀ nàowo t’à goxè hòela goɂǫ̀ sı̀ı ekoòt’ıı̀ 
wegha sǫǫ̀mba ts’eèkè ha eyıts’ǫ 4) xo tąt’e edàanı̀ dı̀ı sǫǫ̀mba k’ets’ehwhı sı̀ı weghǫ dǫne 
sǫłı ̨ kǫ̀ta nàdè ts’ǫ̀ hagedı ha eyıts’ǫ Edzanèk’e ts’ǫ government ts’ǫ̀ hagedı ha. Hazhǫ 
Edzanèk’e satsǫ̀ wet’à ets’eètł’è t’à hotı deghà nezı̨ ełets’ǫ̀ gots’ede ha deghà gohłı̨-le, 
hotı nezı̨-le, hanı̀ gohłı̨ dè sı̀ı, sı̀ı̀ deètı̀ eyıts’ǫ ats’ǫ deghà etłe-le. Dǫne dı̀ı la k’e gehkw’e 
sı̀ı satsǫ̀ wet’à gots’ede goht’ǫ sı̀ı̀ wet’aɂà hǫt’e gedı eyıts’ǫ Government of Canada dı̀ı 
hanı satsǫ̀ wet’à ełets’ǫ̀ gots’ede goht’ǫ Det’ǫcho Zaà 2020 kwe gogha negèle t’à kǫ̀ta 
mǫhdaà dı̀ı hanı gıts’ǫ-le sı̀ı gogha negèle ha.  

 
Dǫne dı̀ı la k’e gehkw’e sı̀ı dıı̀ hagı̨wǫ kǫ̀ta dǫne nàdè, dǫne nàowo eyıts’ǫ sǫǫ̀mba dets’etsı̨ 
nàowo wet’à hotı nezı̀ ets’enda ha, dı̀ı hanı nàowo wet’à dǫne edzanèk’e nàdè wet’à gıxè 
nezı̀ hòɂo ̨ ade ha dı̀le eyıts’ǫ kǫ̀ta hazhǫ edzanèk’e whela sı̀ı. Dı̀ı nàowo nı̨htł’è hòlı̨ weghà 
ı̨da nı̨dè wet’à Canada edàanı̀ wegaht’ı̨ ha gogha ts’atà nıı̀tł’ı̀ ha. 

